
2025EKO MAIATZAREN 27KO BILKURAKO AKTA.

2025/05/28

Tokia: Berako Herriko Etxea.
Eguna: 2025-05-27.

Hasiera ordua: 19:35.
Bilkura mota: ohikoa, 1. deia.

Berako idazkaria

MIGUEL JOSE BELARRA TELLECHEA

BERTARATUAK:

EH BILDU

Inés R. Matxiarena Aldalur
Patxi Castillo Graciarena
Maria Guadalupe Mendigutxia Etxebeste
José Esteban Aguirre Zubieta
Adela Arlegi Goienetxe
Francisco Larrechea Lazcano
Angel Pombar Sainz
HERRIRAKO

José Antonio Oyarzabal Iribas
Andoni Andueza Intxaurrondo

EZ EGOTE JUSTIFIKATUAK:
Maider lantzi Goienetxe

ALKATEA (Bilkurako buru):
Aitor Elexpuru Egafia

IDAZKARIA: Miguel José Belarra Tellechea, ekintzaren akta jasotzen du.
EZTABAIDATUTAKO GAIAK (behar bezala egindako deialdiaren gai-zerrendan sartu zirenak):
1. AURREKO 2 BILKURETAKO AKTEN ONARPENA.

Alkateak galdetu du zinegotziren batek oharren bat egin nahi ote dien deialdiarekin
batera bidali ziren aurreko 2 bilkuretako aktei (2025-04-15 eta 2025-05-06). Inork ez du azalpenik
egin eta aho batez onartu dira aktak.

2. 2025/4 ZENBAKIKO AURREKONTU-ALDAKETA: KREDITU-TRANSFERENTZIAK
(GARBITZAILEAK). HASIERAKO ONESPENA.

Alkateak espedientea eta idazkariak prozedura azaldu ondoren, erabaki hau hartu da:

Ikusirik kontu-hartzaileak 2025eko maiatzaren 7an egindako txostena. Bertan adierazten du
indarreko aurrekontuko gastu partida batzuetan ez dagoela kreditu nahikorik garbiketa langile bati,
gerora sortutako gaitasunik ezagatik, kaleratzeagatiko kalte-ordaina ordaintzeko, eta, beraz,
kredituak transferitzeko espediente bat onartu behar dela (2025/4 zk.). Transferentzia behar duten
gastuen partida hauek adierazi ditu:

1-3121-13000. Kontsultategiko garbitzaileen soldata. 10.873,20 €.

1-3422-13000. Pilotalekuko garbitzaileen soldata. 4.253,60 €.
1-9200-13000. Udaletxeko garbitzaileen soldata. 10.873,20 €.

i
o Zenbatekoa, guztira, 26.000,00 €.

Kontuan izanda aipatu txostenean proposatzen duela haiek finantzatzea partida hauetako
kreditutik eginiko transferentziarekin:

Berako idazkaria
2025/05/28

MIGUEL JOSE BELARRA TELLECHEA

1-15100-13000. Arkitekto teknikoaren ordainsaria. -3.175,00 €.

1-15100-13002. Arkitekto teknikoaren beste ordainsari batzuk. -1.825,00 €.
1-15100-22760. Hirigintza aholkularitza. -5.000,00 €.

1-1612-12003. Zerbitzu anitzeko enplegatuen C oinarrizko soldata. -16.000,00 €.
Zenbatekoa, guztira, -26.000,00 €.

Nafarroako Toki Ogasunei buruzko 2/1995 Foru Legearen 202., 216. eta 217. artikuluei eta
indarrean dagoen aurrekontuko 11. eta 9. exekuzio oinarriei jarraikiz,

&=l
]

SINATZA

=
B

EA
1. Hasierako onespena ematea 2025/4 zenbakia duen aipatu aurrekontu-aldaketari ((kreditu-
transferentziak).

2025/05/28

2. Jendaurrean jartzea espedientea 15 eguneko aldian, udal iragarki taulan iragarrita, nahi
duenak aztertu eta erreklamazioak aurkez ditzan.

Berako Udaleko alkatea
AITOR ELEXPURU EGANA

3. Ohartaraztea ezen, jendaurreko erakustaldian erreklamaziorik aurkezten ez bada, hasierako
onespenaren erabakia behin betiko onetsitzat joko dela, eta jendaurrean jartzeko aldia igarotakoan
jarriko dela indarrean.

Erreklamazioak edo alegazioak eginez gero, plenoak berariazko erabakia hartu beharko du

erreklamazio edo alegazio horien ebazpenari eta proposatutako aldaketaren behin betiko onespenari
buruz, eta behin betiko testua udal iragarki taulan argitaratu ondoren jarriko da indarrean.

3. KALE-IZENDEGIA ALDATZEA. HASIERAKO ONESPENA.
Tkusirik:

- Alkatetzaren 2025eko maiatzaren 13ko probidentziaren bidez, kale-izendegia aldatzeko
espedientea hasi zela, honako arrazoitze honekin:

“I11. poligonoko 194. katastro partzela osatzen duen eremu publikoari Merkatu plaza deitzen
zaio herrian, eta Katastroak Julio Caro Baroja pasealekuan kokatzen du.

Gune horri izen ofiziala eman behar zaionez, Kultura Sailak honako hau proposatu du:
FRANTXIA HALTZUET ALTZATE PLAZA.

Frantxia Haltzuet Altzate Beran jaio zen, Elzaurdia auzoko Eskribenekoborda baserrian,
1908ko abuztuaren 29an. 1930. urtean Urruiiara ezkondu zen, Bidegain baserrira. Ipar Euskal
Herrian bizi zenez, senarraren abizena hartu zuen, Usandizaga hain zuzen ere.

Comete Sareko partaide izan zen. Erakunde horren helburua zen galdutako hegazkin aliatuak
berreskuratzea, alemaniarrek haien pilotuak preso ez hartzeko eta beraien herrialdeetara

bueltatzen laguntzeko. Bidegain berri baserria Comeéte Sarearen Pirinioetara abiatu aitzineko
azken babeslekua bilakatu zen. Bere etxean errefuxiatuek jana eta lanerako arropa jasotzen zuten.

2025/05/28

1943an alemanek atxilotu eta Romainvilleko gotorlekura preso eraman zuten eta handik
Ravensbriiceko kontzentrazio-esparrura eraman zuten trenez. 1945eko apirilaren 12an hil zen,
preso zegoela”.

- Idazkariak txosten juridikoa egin zuela 2025eko maiatzaren 21ean.
Kontuan izanda:
- Toki Erakundeen Biztanleriari eta Lurralde Mugaketari buruzko araudia onartzen duen

1690/1986 Errege Dekretuaren 75. artikuluak xedatzen duenez, udalek eguneratuta edukiko
dituztela bide publikoen izenak eta errotulazioak eta eraikinen zenbakiak.

CifhErs
SINATZAILEA

AITOR ELEXPURU EGANA

- Maiatzaren 16ko 102/1994 Foru Dekretuak Nafarroako kale-izendegiak mantentzeko arauak
eman zituela.

2025/05/28

Azaldutakoa eta aipatutako araudia oinarri hartuta,

Berako Udaleko alkatea.

aho batez ERABAKI DA:

1. Hasiera batez onestea Udalaren kale-izendegiaren aldaketa, 11. poligonoko 194. katastro
partzelan dagoen eremu publikoari FRANTXIA HALTZUET ALTZATE PLAZA izena emateko.

2. Espedientea jendaurrean jartzea 20 egun baliodunez, Nafarroako Aldizkari Ofizialean eta
udal iragarki oholean iragarkia jarri ondoren. Epe horretan, bizilagunek espedientea aztertu eta
erreklamazioak aurkeztu ahal izanen dituzte.

Hasierako onespenaren erabakia behin betiko bilakatuko da baldin eta inork erreklamaziorik
aurkeztu ez badu, baina ondorio juridiko osoak izateko Nafarroako Aldizkari Ofizialean argitaratu
beharko da, behin betiko testuarekin batera.

3. Behin betiko onartu ondoren, izen berria jakinaraztea Nafarroako Estatistika Institutuari,
kale-izendegia eguneratzeko.

4. ADIERAZPEN INSTITUZIONALA, LGTBI+FOBIAREN AURKAKO NAZIOARTEKO
EGUNA DELA-ETA.

Alkateak aurkeztu ondoren, aho batez ONETSI DA adierazpen instituzional hau:

Maiatzaren 17an, LGTBI+fobiaren aurkako Nazioarteko Egunean, LGTBI+ pertsonentzat
garrantzi handia duen mugarri historiko bat gogorarazten da. 1990an, homosexualitatea
gaixotasuntzat hartzeari utzi zion Osasunaren Mundu Erakundeak. Hori aurrerapauso nabarmena
izan zen LGTBI+ pertsonen duintasuna eta eskubideak onartzeko bidean. Transexualitatea, berriz,
2022ra arte ez da despatologizatu. Izan ere, nahasmendu mentalen atalean jasota zegoen OMEren
Gaixotasunen Nazioarteko Sailkapenean (ICD-11), 2022an eskuliburu hori eguneratu zen arte.

Hala, gaurko egunean, Berako Udalak erabat arbuiatu nahi du LGTBI+fobia dakarren
edozein adierazpen, eta berresten du LGTBI+ pertsonen eskubideak defendatzeko, sustatzeko eta
bermatzeko duen konpromisoa.

Azken hamarkadetan, aurrerapen handiak egin dira LGTBI+ eskubideen arloan: LGTBI+
pertsonen eskubideak aitortzen eta bermatzen dituzten zenbait lege onetsi dira, bai Nafarroan, bai
estatuan, eta horrekin batera gizartean zenbait aldaketa izan dira. Hori guztia, erakundeek eta
kolektiboek batera egindako lanari eta konpromisoari esker. Azken horiei aitortu eta eskertu behar
zaie lan nekaezina egin dutela.

Berako idazkaria
2025/05/28

MIGUEL JOSE BELARRA TELLECHEA

Hala ere, hainbat lorpen izan badira ere, egungo testuingurura erronka handia da. Azken
aldian, gorroto-delitu gehiago erregistratzen ari dira, eta bigarren kausa izatera iritsi dira, Barne
Ministerioak gorroto-delituen bilakaerari buruz egindako azken txostenaren arabera. Halaber, gero
eta zabalduago eta normalizatuago daude diskurtso antifeministak eta LGTBI+fobikoak,

@";@”@ erdietsitako aurrerapen eta eskubideak zalantzan jartzen dituztenak.
s
@%g* Berako Udalarentzat LGTBI+ eskubideak giza eskubideak dira, eta halakotzat babestu eta

defendatu behar dira. Horregatik, Berako Udalak, adierazpen honen bidez, diskriminazio- eta
indarkeria-adierazpen oro gaitzesten du, eta berresten du konpromisoa duela LGTBI+ arloko
politika publikoak egiteko, LGTBI+ eskubideak bermatu eta sustatzeko eta Bera herri
askotarikoagoa eta berdinzaleagoa bilakatzeko.

Berako Udaleko alkatea
AITOR ELEXPURU EGANA

5. BANDOAK ETA ALKATETZAREN EBAZPENAK.
Honako bando eta Alkatetzaren ebazpen hauen jakinaren gainean geratu dira:
- Bandoak: B9/2025 eta B10/2025 zenbakidunak.

- Ebazpenak: 98/2025 zenbakiko ebazpenetik (2025-04-11) 132/2025 zenbakiko ebazpenera
arte (2025-05-16).

Gai zerrendatik kanpo, presazkoa dela aho batez aitortu ostean, legeak eskatutako gehiengo
osoa betea izanik, honako gai hauek eztabaidatu dira:

A) 2025/5 ZENBAKIKO AURREKONTU-ALDAKETA: KREDITU-TRANSFERENTZIA
(BIRLANDAKETAK MANTENTZEKO LANEN ZUZENDARITZA). HASIERAKO
ONESPENA.

Alkateak espedientea eta idazkariak prozedura azaldu ondoren, erabaki hau hartu da:

Ikusirik kontu-hartzaileak 2025eko maiatzaren 26an egindako txostena. Bertan adierazten du
indarreko aurrekontuko gastu partida batzuetan ez dagoela kreditu nahikorik birlandaketetan udako
garbiketa lanen zuzendaritzaren kostuari aurre egiteko, eta, beraz, kreditua transferitzeko
espediente bat onartu behar dela (2025/5 zk.). Transferentzia behar duen gastuen partida hau
adierazi du:

1-4121-69201. Mendi garbiketak. 3.500,00 €.

Zenbatekoa, guztira, 3.500,00 €.

Kontuan izanda aipatu txostenean proposatzen duela hori finantzatzea partida honetako
kreditutik eginiko transferentziarekin:
1-9200-2220001. Telefono finkoak. -3.500,00 €.

EH%E BERA Egiaztapen-aseguru kodea: 3AAA ACQD P7KV KKM3 EC34
]|

Fﬁ?ﬂﬁ AKTA 2025-05-27 (OSOKO BILKURA) - SEFYCU 181893
T hio

. Dokumentu honen eta beste informazio baten egiazkotasunaren egiaztapena eskuragarri dago helbide honetan https://sedeelectronica.bera.eus/ 6tik 4 orrialdea


https://sedeelectronica.bera.eus/firma/infocsv.aspx?csv=3AAAACQDP7KVKKM3EC34
https://sedeelectronica.bera.eus/firma/infofirmante.aspx?idFirmante=2676377&csv=3AAAACQDP7KVKKM3EC34
https://sedeelectronica.bera.eus/firma/infofirmante.aspx?idFirmante=2676604&csv=3AAAACQDP7KVKKM3EC34

v WIS herriko ecxeko plazs, | cel. 948 630 005 IFK: P 31 25000D www.bera.eus
31780 BERA bera@bera.eus

BERAKOUDALA NAFARROA

H il
[E] A
SINATZAILEA »

Zenbatekoa, guztira, -3.500,00 €.

Berako idazkaria
2025/05/28

MIGUEL JOSE BELARRA TELLECHEA

Nafarroako Toki Ogasunei buruzko 2/1995 Foru Legearen 202., 216. eta 217. artikuluei eta
indarrean dagoen aurrekontuko 11. eta 9. exekuzio oinarriei jarraikiz,

aho batez ERABAKI DA:

1. Hasierako onespena ematea 2025/5 zenbakia duen aipatu aurrekontu-aldaketari ((kreditu-
transferentzia).

2. Jendaurrean jartzea espedientea 15 eguneko aldian, udal iragarki taulan iragarrita, nahi
duenak aztertu eta erreklamazioak aurkez ditzan.

3. Ohartaraztea ezen, jendaurreko erakustaldian erreklamaziorik aurkezten ez bada, hasierako
onespenaren erabakia behin betiko onetsitzat joko dela, eta jendaurrean jartzeko aldia igarotakoan
jarriko dela indarrean.

Erreklamazioak edo alegazioak eginez gero, plenoak berariazko erabakia hartu beharko du
erreklamazio edo alegazio horien ebazpenari eta proposatutako aldaketaren behin betiko onespenari
buruz, eta behin betiko testua udal iragarki taulan argitaratu ondoren jarriko da indarrean.

B) 2025/6 ZENBAKIKO AURREKONTU-ALDAKETA: APARTEKO KREDITUA
(BASOBERRITZEAK). HASIERAKO ONESPENA.

Alkateak espedientea eta idazkariak prozedura azaldu ondoren, erabaki hau hartu da:
Ikusirik:

- Udalak basoberritzeetan zenbait gastu eginen dituela, eta horretarako krediturik ez dagoela
indarrean dagoen aurrekontuan.

- Udal kontu-hartzaileak, 2025eko maiatzaren 26an egindako txostenean, adierazten duela
aurrekontua aldatzeko espedientea izapidetu behar dela, aparteko kreditua, gastu partida
honetarako:

1-4121-69203. Baso landaketak. 10.000,00 €.

Zenbateko osoa, 10.000,00 €.

- Txosten horretan proposatzen duela hori finantzatzea aurrekontu aplikazio hauen kreditu
baja bidez:

1-1612-22101. Alkaiagako ur-hornidura. -3.000,00 €.

1-1533-21001. Eztegara atzeko garbiketa- zuhaitzak moztea. -6.000,00 €.

1-1531-2219900. Auzolanetarako materiala. -1.000,00 €.

Zenbateko osoa, -10.000,00 €.

Nafarroako Toki Ogasunei buruzko 2/1995 Foru Legearen 202., 213. eta 214. artikuluei eta
indarrean dagoen aurrekontuko 9. exekuzio oinarriari jarraikiz,

aho batez ERABAKI DA:

Berako idazkaria
2025/05/28

MIGUEL JOSE BELARRA TELLECHEA

AITOR ELEXPURU EGANA
2025/05/28

Berako Udaleko alkatea.

1. Hasierako onespena ematea 2025/6 zenbakia duen aipatu aurrekontu-aldaketari (aparteko
kreditua).

2. Jendaurrean jartzea espedientea 15 eguneko aldian, udal iragarki taulan iragarrita, nahi
duenak aztertu eta erreklamazioak aurkez ditzan.

3. Ohartaraztea ezen, jendaurreko erakustaldian erreklamaziorik aurkezten ez bada, hasierako
onespenaren erabakia behin betiko onetsitzat joko dela, eta jendaurrean jartzeko aldia igarotakoan
jarriko dela indarrean.

Erreklamazioak edo alegazioak eginez gero, plenoak berariazko erabakia hartu beharko du
erreklamazio edo alegazio horien ebazpenari eta proposatutako aldaketaren behin betiko onespenari
buruz, eta behin betiko testua udal iragarki taulan argitaratu ondoren jarriko da indarrean.

6. ESKAERAK ETA GALDERAK. GAINERAKO UDAL ORGANOEN KONTROLA.

Ez dira izan.

Beste aztergairik izan gabe, 20:15ak direnean, alkateak bilera bukatutzat eman du, eta nik,
neronek, idazkaria naizenez, ziurtatzen dut.

Sinadura digitalak. Idazkaria eta alkatea.

